
ՀԻՄՆԱՎՈՐՈՒՄ
«Հայաստանի Հանրապետություն կառավարության 2010 թվականի մարտի 18-ի
N 316-Ա որոշման մեջ փոփոխություններ և լրացումներ կատարելու մասին» ՀՀ կառավարության որոշման  նախագծի ընդունման

1. Ընթացիկ իրավիճակը և իրավական ակտի ընդունման անհրաժեշտությունը․   
ՀՀ կառավարության 18․03․2010թ․ N 316-Ա որոշման համաձայն՝ «Ավագ Շին» ՍՊԸ-ն մինչև 19․05․2018թ․ ՀՀ ոստիկանությանը («Երեխայի զարգացման կենտրոն» ՊՈԱԿ-ի կարիքների համար օգտագործելու համար)  պետք է հանձներ Երևան քաղաքի Նալբանդյան 106/1 հասցեում կառուցված բազմաֆունկցիոնալ բնակելի շենքից 1296մ2 բարեկարգված և ժամանակակից հագեցվածությամբ տարածք՝ 866,2 մլն դրամ արժեքով։ Մինչդեռ, 28.09.2018թ․ «Ավագ Շին» ՍՊԸ-ի կողմից ՀՀ ոստիկանությանը տրամադրվելիք 1296մ2 մակերեսով տարածքից փաստացի տրամադրվել է 1153,3մ2 տարածք, որը նախատեսվածից 142.7մ2-ով պակաս է։ Հաշվի առնելով նշվածը՝ անշարժ գույքի փոխանցման աշխատանքները դեռևս չեն իրականացվել, և չի կնքվել գույքի հանձնման-ընդունման ակտը, հետևապես՝ չի իրականացվել նաև գույքի համար նախատեսված վերը նշված գումարի փոխանցումը։
2. Կարգավորման նպատակը և բնույթը․
	Նախագծով նախատեսվում է հստակեցնել ՀՀ ոստիկանությանը հանձնվող անշարժ գույքի մակերեսը: Մասնավորապես, նախատասվում է «Ավագ Շին» ՍՊԸ-ի կողմից փաստացի տրամադրված 1153,3մ2 տարածքից բացի սեփականության իրավունքով լրացուցիչ փոխանցել նաև շենքին հարող տարածքում՝ 401,2մ2 (284,2 մ2 և 117 մ2) հողատարածք, որը կօգտագործվի Երեխայի զարգացման կենտրոն հաճախող երեխաների համար՝ որպես խաղահրապարակ և զբոսանքի վայր։ Բացի այդ նախատեսվում է նաև փոխել գույքի ընդունման-հանձնման ժամկետները, ինչը թույլ կտա ապահովել կողմերի  փոխադարձ պարտավորությունների պատշաճ կատարումը։    
3. Նախագծի մշակման գործընթացում ներգրավված ինստիտուտները և անձինք․
Նախագիծը նախապատրաստվել է ՀՀ ոստիկանության կողմից:
4. Ակնկալվող արդյունքը․
Նախագծով կհստակեցվի ՀՀ ոստիկանությանը հանձնվող անշարժ գույքի մակերեսը, ինչպես նաև կերկարաձգվի գույքի ընդունման-հանձնման ժամկետները, ինչը թույլ կտա առանց խոչընդոտների իրականացնել ընդունման-հանձնման աշխատանքները, ինչպես նաև ապահովել «Երեխայի զարգացման կենտրոն» ՊՈԱԿ-ի բնականոն գործունեությունը։    


ՀՀ   ՈՍՏԻԿԱՆՈՒԹՅՈՒՆ



ՏԵՂԵԿԱՆՔ

